Zemusi 1:1 i Zemusi 1:6

Zemusini Luhuva

Zemust geké loketake luhuva gizamo

1* Neza Zemusina Omasimini gelekelé ve itd
Guivahani Izesu Kilistoni gelekelé vémina nezane
luhuva imane nogizuve. Lekeza Isilae vegend mu-
lusi 12-a hutili i va vegenakuti Izesuni vegenala
zuha lili amolaa geké nololeketuve.

Gele alévolé oakakumu ito lugupe ale
oteakakumu
nene, gimilika milikiko lekeza Omasimu alévolé iki
gilinamOmamini mogona la oko utd itive liki giliiki
gili golesa amiki lokogoliza viziki minalo. Lekeza
monoku alévolé itave liki gopoguni mililikitata
netd nenémo lekelémo vati inogo ive. 4 Gopoguni

...........

nene, likigika lamanaki vihelé 1o miniko minani-
gave.

5 Omasimo nene vegena hize 1é oketoko ginikaha
amoko kemeaka noinazo, lekelikuti ve makolimo
gele vevesoakala vitaga okokoma Omasiloka lokiko
aminogo ive. 6 Kagata losi gilita vegend nene
hepé alike age nagami valahuka zeakd noimo
nenéminiki miniak4 nianazo, Omasiloka voka loko
amina netd alitohe alemitohe loko agata losi

gelemoko gele hamo oko Omasiloka litimé nene

* 1:1: Mat 13:55; Apo 15:13; Gal 1:19

dmina netd alinogo ive. 7-8 Kagata losipasi gili-
akd nia vegenalite zova ziki mihina iaka nianazo,
Guivahanilokati netda ma aleminigave.

9 Gohog6 vegena lekeza Omasimo lekelémo vati
oaka noikumu nene lokogoliza viziki minalo. 10 *
Ité henotiki vegend lekeza za guvava nenéminiki
lutihimi zitamé nenazo, Omasimo lekeli henonimu
giligo lemeaka noikumu lokogoliza viziki minalo.
11 Ho noiteko lokiko neta guvava mikinogo ive.
La ooko guvava legem¢ zekiko avogisa gopa in-
0go ive. Amina iki henoiki vegenalita hozagazagu
niviki tolova inigave.

Gopogunigi ito gimileguki moloakakumu

12 Gimiiku milata netd asu okiko alévolé iki mi-
nata vegenalite nene, Omasimo kigika aitoka miliki
minata vegena kimitove loko lo moloketonoito
nene gosoha kemetameni nene golivagi akilik-
itana alitam6 nenazo, gopoguni nimilikitikoma
alévolé itamolda nene kogoliza viziki minani-
gave. 13 Ve makolimohe netd makolimohe neta
golesamu Omasi gimivagi molaminogo ive, itd
neta golesa makokumu Omasimo gimilegi molosa
amimoO nenazo, gimilika nimilikoma Omasimo
gimilegui nomolave liki lamilo. 14 Lumu heleaka
netalimo gimilegu molokago gelehusigu apeleaka
noune, 15 Lumu nenémo ezda nalamula molokiko
gele ahulamitunimé nene lihima alinogo une.
Amina lihimate nene lulu vizeko napa napa okiko

Omasimo viselelimikiko tolova inogo une.

* 1:10: Isa40:6,7

16 Nigika lukumu nigivénegita, gopa amilo. Gim-
ilegi moloaka nene Omasilokati nomive. 17 Muki

netd lamand vihelé lo minoaka netakoé lamana

nene Omasilokati neve. Omasi ameteho eza oku-
lumaté hanatoakd netd muki kelémo uto imo

neve. Amina netd ali viligd aligd iakd niamoza,
Omasimo nenémini 0sd amive. 18 Leza Omasimini
vegenala zuha gand api oko lolé itune loko
Omasimo geleko moloko noité ai gakd gihila gele
alévolé okuko gosoha lemetameni lemekave.

Omasimini gako gele aleakakumii

19-20 Nigika lukumu nigivénegita, lekeza imane
gako gililo. Lizapal6 moloakd nenémo Omasimini
avogisald hee loko oko moloko ituni netd ma ale
uté amitimé nenazo, lekeza Omasimini gako litad
iki nigiliki likizapalo molatikumu gako maka lita
iki lamilo. 21 Golotuva netd it6 musi netd it
netd golesa aleaka muki nene ahuliiki Omasimini
gakd likigikagu molamo nene ali gikitiki alilo,
Omasimini gakolimo lukuguté vizitimé nenazo.

22 Omasimini gako gili ahulata vegena nene gopa
inigave. Nenemu gakola nene giliiki amegetalo.
23 Ve makolite Omasimini gako giliki gili alemitamé
nene gapokapoku kogoka kegepa anigiakd niama
nenéminiki minanigave. 24 Kogoka kegepa anigiake
viki litd oko kagati moloaka noive. 25L& onoimoza,
Omasimo lo huka gaké lamana nene gologi olim-
iaka gakoku monolimini mogonamu vitaga oloko
vinake lagati molamiko gele alekogd minatunimo
nene, Omasimo nénohd zelimikiko logoliza vizeko
minanogo une.

26 Makoé keza mondé noguluhd vegend noune
liki litamo nenete kegepa gizapa amitamo nene,
moné lupe liki soza lotuvaa linigave. 27 Megusa
izegipa it6 vena geto muhelé iki niko kelémo vati
itunimo it6 mikasiuka mono gelema vegenali-
tini mogona nenémo lelémo golesa okative loko
gizapa oko minatunimo nenémo mono lituni neta
1016 oko Omasimini avogisalé hee loko lamana mi-
nanogo ive.

2

Vegend dnigoko gona moloaka

I Nigive nagavese, lekeza lapanalagi Guivahani
Izesu Kilistokumu mota gili alévolé nianazo,
vegend makokumu sigaga nilikitake vegena
makokumu anigi ahuliaka nia neta nene ahulalo.
2 Ve makolimo netd lamand akolokoko agizato
nene goli gehanitunu lili a lini akolokoko mond
numutiku noitiko, it6 ve makd gohogo ve nene
ginegane litaha akolokoko ititim6 nene, 3 lekeza
netd lamanad akolonoiti vema anigiiki sigaga
limiiki holoma lamanatd alimi miliiki gohogo ve
neneka, omanelé voko oteko minozo ité mikasilo
ha minozo liki li amitamd nene, 4 lekeza vegena
kugupe hetokago dnigiake gona miliki Kkilimi
haitopaito iake, lakagata golesa giliki vegena
gizakd iaka niave. > Nigika lukumu nigivénegita,
nenemu lo likimitoze, gililo. Gohogo ve niave liki
liakd nia vegend maké nene Omasimo kelémo et6
okago, Omasimu gili alévolé nianazo, Omasimini
avogisald nene henoiki vegend lili ikamo neve.
L& niago, Omasimo kigika aitoka nimila vegena

nene lo moloketonoimémaminoko ai gizapa
olimiakalimini lapana nene lehizeketanogo ive.
6 Lekelisi gohogd vegend anigi ahuliakd niamdza,
henodiki vegend nenete vasa zilikimiake goni
ilikimiakd niave. 7 Lekelisi Izesuni agulizakumu
sigaga liaka niamoza, hendiki vegenad nenete
Izesuni agulizd alivi letivi iaka niave.

8* Mono gotolau Omasimo 1o hukoko li gakokuti
gako alévolela 1da loko neve: Gezakamu geleaka
noanimé nenéminoko gigivekaginimu geleko
gigika kemezo loko lim6 neve. Lekeza dmina lo
huka gako gili alitamo nene neta gihila alitamaza,
9 gevend makokumu sigaga nilikitiki gevena
makokumu dnigi goselé itamO nene lihima
alitamoé nenazo, Omasimo lo huka gaké mota gili
ahulikave loko linogo ive. 10-11* Omasimo haité ve
vend ipaiezega emega amilo loko limo it6 vegena
kipili helemilo loko lo hukamo neve. Ito lekeza
haité ve vena ipd i ezega emega amiki vegena
Kipili hilitamé nene Omasimo lo hukoko li gaké
mota pelevesava zikamoO nenazo, ve makolimo
Omasimo lo hukoko li gaké muki nene gele alekoko
hamoko gele ahulatimd nene, mukitoka mota
avutd imo6 gilinogo ive. 12 Omasimo lo hukoko
li gakoé gologi olimiakd gako gili alitamoldagi
gili ahulatamoldagi alika lelémo nupa oko gona
mololetanogo ive. Nenemu gako niliki netd mata
naliki nolu gakokumu gili minalo. 13 Ve makolimo
agika hizekiko vegena mako kelémo vati amitimad
nene, Omasimo dmina oko agika hizekiko alémo vati

* 2:8 Liv19:18 © 2:10-11: G4 20:13-14; Gapo 5:17-18

amiko, dmina ve goni napa inogo ive. Ito kigika
hizekiko kilimi vati ita vegend nene Omasimo dmina
oko agika hizekiko kelémo vati inogo ive, it6 goni
okimiakalda nene koma minanogo ive.

Geleakaldago neta gihila nomive

14 Nigive nagavese, ve makolimo neza Ize-
sukumu gele alévolé okuve loko litimé nenémo
monoku mogona lamana mako ale uté amitimo
nene, hutuva lolé inogo ive. Nenémini okogd

gele alévolé oloko vitunimo nene, Omasimo luguté
vizeminogo ive. 15 Likigivetipo ve mako ahe vena
mako ahe gineganemu ahe itd nosanetakumupe
vitaga noikoma, 16 lekelitokati makolimo al6 vozo,
mumusi oko nooko no gagatupa oko minozo loko
lo amitim6za nasahili otamitimé nene, hutuva
inogo ive. 17Vegend makolite mond gili alévolé iiki
monoku mogona lamana mako ali uté amitamo
nene, Omasimu gili alévolé itamola mota helekave.

18 Ve makolimo nolu gakokumu géneka litimé
nene, lda loko lo amitomo neve: Geza mono gele
alévolé okanimdza, neza nene monokd mogona
lamana ale uté oaka nouve. Monoku mogona
lamana nelepizemoko gele alévolé oakd animoko
nelepizitanimo nene, neza monoku mogona
lamana ale ut6 oaka noumo nene gelepizekugo,
Omasimu gele alévolé noutimini mogona hanuva
gilinogo ane loko linogo uve. 19 Lekeza nene Omasi
hamako noive liki liakd niamo nene gako gihila
nilamoza, holosi golesa nenete dmina iki giliake
alika goni itakumu kehelele vizekago luvoluvo
ziakd niave. 20 Negi nagi vegenakumu litune.

Vegena mako keza Omasimu gili alévolé itamdza,
monoku mogona lamand makd ali uté amitama
nene, gele alévolé oakaini mota helekave loko
litune. 21 ™ Avoteho Avalaha nene gipala Isakani
Omasi guguni gizo aminogo noigo, Omasimo
geleake, novogisald lihimavala asu omikago noive
loko li gaké nene mota gilinave. 22 Nenemu eza
gele alévolé omo novike monoku mogona lamana
ale uté oaka imo, it6 monoku neta lamana ale
uté oloko vitimo gele alévolé i netd nene vihelé
lo minamé neve. 23 * Nenemu mond gotolau
nene Avalahd eza Omasimu gele alévolé okago,
nenemule loko Omasimo gelekago lihimavala
asu omikago minamo neve loko li gako nene
alévolé imd6. Ito vegenalite Avalahakumu eza
Omasimini zogova lamana noive liki liakd amo.
24 La onoim6 nenazo, gele alévolé oakatemukéd
gelekoko Omasimo eza novogisalé mota lihimatini
asu olikimikago niave loko lamitimoéza, gele
alévolé onounike monoku mogona lamana ale
utdo oakakumu gelekoko novogisalé lihimatini
asu olikimikago niave loko linogo ive. Nene mota
gilinave. 25 * Amindminoko Zosud eza vegena
guhu gapo viki asugund iki vegend kemeni
anigatave loko kimiselekago, mokolo vena Lahapa
noitoka ikago, aisi kelémo numuku moloake,
gala vegenalite anigiiki kipilikatave loko kimisele
mako gapoloka molokago vamd. Amina mogona
gihila ale ut6 okago, Omasimo aikumu novogisald

* 2210 Api22:1-14 T 2:23:  Api 15:6; 2 ki 20:7; Isa 41:8
* 2:25: Zos2:1-21

lihimala asd omikago noive loko limé. 26 Ve
makolimini agikagu ameni nomigo mota helekave

loko litune. Amina oko ve makolimo Omasimu gele
alévolé okoko monoku mogona lamana ale utd
amitimo nene gele alévolé oakala mota helekave
loko litune.

3

Genezate

1 Nigive nagavese, tisd muki nene aleko iteko
goni hoza napa ale liminogo inazo, lekelikuti ve
mukilite mono tisa lili amino. 2 Leza mukité gopa
oaka noune. Mako keza gakoku gopa amitama
nene, vihelé likigé minanigave. Kegepal6 gizapa
itam6 nenete kugupeloka netd muki hanuva
gizapa lamand itamd neve. 3 Aenitunu lili a netd
nene hosiizatini kegepa holut6 moloko naga zeko
nagatoé aleko geleleha nouko, gapo vinogo nouni-

toka viaka niave. 4 Amina oko sipi nene neté
napanapanemoza, ito hepé napa nenémo alémoko
voaka noimoza, sipi ale ataloaka ve nenémo iha
komalo ale molo molo nogiliko dmina sipi napa

nene eza gilitoka vinogo ive. 3 Amina oko genezate
nene netd koma nemoza, netd koma-kama oko
alesd amuve loko ale napa napa oaka noive. L4
luluha koma nenémo guluma oake zazuha gihi-
nahisi lo ast oakd noive. 6 Amina oko genezate
nene lokitana neve. Lugupémini netakuti nene
mikasiuka neta golesa mukilitini nogosani neve.
Genezatémo lugupe ligika ale gopa o asu oaka

noive. LO luluhamo guluma oake zazuha gihi-
nahisi lo asu oaka noimémaminoko 16 apakuti Sa-
tani vegenala zuhate mikasiuka vegena mukitoka
genezate ali viliga aliga ago gako golesa lokuko
dminalotl oko moloko nouni netd nene golesagd
oloko novive. 71Iza goula ité zauka gaha-nama,
it6 gosiha, itd nagamiku neta haitopaitolimini
muki kilimi kagata ligatamo neve, it Kkilimi ka-
gataligiaka niamoza, 8 genezate nene ve makolimo
agata aleminogo ive. Genezate nene neta golesa
noike hanuvagi minosa amive. Ale viliga aligd oko
minoaka noive. Genezate nene zahamegeta golesa

heleakd netd neve. 9 * Helegaloka genezatetunu
nene Guivahani ametehini agepoka loaka noune,

it6 helegaloka Omasi ezdagitana kelémo uté i ve-
gend nene genezatetunu usi vizekimiaka noune.
10 Amina hamoko genezatetunu nene gako lamana
lo kemeko kegepoka loaka noune, ito ale viligoko
usi vizekimiaka noune. Nigivénegita, nene etami
suni neve. 11 Nagami hinipini hamokuti nene
noakd nagamiki ekesa nagamiki lemeaka noihe.
12Tt6 loisinenémo anasi golatihe, it6 gizasimo nene
loisi golatihe, it6 age nagamikuti noaka nagami
uto itihe. La aminogo ive.

Omasilokati gele vevesoakalda
13 Lekelikuti ve makd nene netakumu gele
vevesoaka ve ito gele hee loaka ve noitimo

nenémo zou ve minoko hee loko oko moloko
itim6 nene, gele vevesoakalimini mogona ale

uté inogo ive. 14 L4 onoimdza, likigikagu
ginikahagi gezaokani gezaokaniliki kemekugu niki

* 30 Api1:26

minatamo nene, sozagi likataze, lukugupe aliki
itiki leza gele hee lonoune liki lamilo. 15 Amina
neta alitamo nene, gele vevesonoune liki lina
gako nene hutuvda neve. Omasimo dmina neta

alilo loko losd amive. Sata nene amina netd alilo
loko gala vizeaka noigo, litaha lemetamenitunu

aleaka noune. 16 Kigikagu kemekugu noaka neta
ito gezaokani gezaokani loaka neta netitoka nene
vegenalite gopa netd aliki netd golesa muki
lili inigave. 17 Omasimo gele vevesoakd neta
lehizelimiakd noimo6 nene, ligikagu gizopa lo
minago hulu vegenaké minoko ginikaha amoko
muheléini dnigokoko kelémo lamanatamana okoko
ligitagani oko genezate lositaki minoko soza losa
amune. 18 Vegend nene hulu vegenaké miniiki
netd muki zou liki alitamo nene, hulu ut6 inogo
ive.

4

Mondini nomi vegena dnigi lamand iakakumu

1 Lekeza nene lova leta lava leta iki lova
hiziakd niamOmamini mogonamu lo likimitoze,
gililo. Lukugupémini lukumu heleakd netalimo
likigikagu vo alekago lova uté oaka noive. 21L&
iake, lukumu hili netd nene alitupe liki amuza
milaha milaha alemake vegena visilikimiaka ni-
ave. Netd matd anigi lamana iki ali likigizaku ina-
make lova napa hiziaka niave. Netd matakumu
Omasiloka voka lamanazo, alisad amave. 3 It6 neta
makokumu Omasiloka voka likamoza, likigika hee
loko minamitita lekeza lukugupémo amu heleaka

noi netakumuké gopa Omasiloka liakd nianazo,

Omasimo lekememinogo ive. 4 Gumesisilé veg-
enalita mond gelema vegenalite giliaka niama
nenémini iki laga likivisiti netakumuko gilitamaé
nene, Omasimini gala veva lili itave liki gelemahe.
Monoini nomi vegend kumu heleaka noi netaku-
muké likivisitimé nene, Omasimini vegenala mi-
naminigave. 5 Omasimo mond gotolat nene neni
Sikalahu kigikagu moloketumoé nene hanuvamu
ahulotamuve, neta golesa alitahe loko gizapa itive
loko ahulotonouve loko limé. ¢ * L4 onoimdza,
lumu heleaka neta golesa gili ahulatave loko
nasahili oletokog hize 1é olimiaka noive. Nenemu
mono gotolau Omasimo kugupe ali otiaka nia ve-
genalitini lukesa akeleaka noive, ito limiki mina
vegenalitini lukesa hize 1é okimiaka noive loko
lonoiméma neve. 7 Lekeza Omasiloka gimiziiki ai
amakuka limiki minalo. Satani visilitatamoé nene,
golisi inogo ive. 81t6 Omasimini avogisald vi al-
itatamoé nene, eza amina oko lokovogisald omo
alitanogo ive. Golesa netatini nene ahulalo. Vi-
tupe atupe liki vénehekanehé nilamoé nene ahuliiki
likigika nagami zilo. 2 Lekeza mogonatitoka giliki
miluma giliki ive iki niviki likigika hizino. Giza iki
lokogoliza vizeaka netatoti ive iki miluma giliaka
netatini uto ino. 10 Guivahanimini avogisalg limiki
minikikoma lekelémo otinogo ive.
Likigivetikini gako golesa li kimiakakumu

11 Nigivénegita, lekezatinimu alivi letivi iki gakd
golesa lamilo. Mako eza agivelahinimu gako
golesa lomikiko lihima molotatimé nene Omasimo

* 4:6: Ano3:34

lo huka gakokumu gaké golesa loko aleko letamo

gilinogo ive. Geza nene Omasimo lo huta gako
aleko letatanimo nene, gele alemoko aleko letoko
gako gihila nomive loko litanim6za, 12 Omasimo
ezdago0 lo huka gako ale utd oake gako akd loko
gona mololetanogo ive. Ezdag0d lugutd vizitimo
neve, ito lelémo tolova itimé neve. La noiko
nene vegenalitini mogonataganamu lotuva leg-
eaka nene lekeli hoza nomive.

Iki miliki ita netakumu lukugupe ali otemilo

13 * Lekeza nene itinahe azohe apa makotoka
vinake kilisimasi hamo minokinake, hoza alinake
henoni ale uto itune liki liaka nia vegenalita nene
gako mako lo likimitoze. 14 Azo uto iti netd nene
lekeza gilinake nilahe, olile. Lekelisi nene miniki
aliki niamo nene 16 lokilagitana neve. Lo lokila
notike notike vegenalite gamena lagaso anigikago
litd oko asu oaka noive. 15 Nenemu Omasimo
giliko lamand noikoma nene, minoko aleko oko
moloko itune liki lilo. 16 Itina nene, iki miliki ita
netakumu lukugupe aliki itiakd niamo nenémo

etamive. 17 Mako keza netd lamand alitune liki
gilinita netd lili amitama nene, lihima alinigave.

1Lekeza henotiki vegenalita gaké makolo likim-
itoze, gililo. Neta golivagi lekelitoka uto itimo
nenaze, nenemu miluma giliki ive nama ilo.
2 * Henotini mota hulupa lokago, gineganetini
lamanad nene gunakonite mota hukatatd niave.
3 Lekeli monitini gaupd gimé nenémo moni aliki

* 4:13: Ano27:1 T 5:2: Mat6:19

etoha iki ali minamomamini mogona alika utd
okoko, lokitana oko lekezagi henotinigi lanogo
ive. Henoni ali nupa iki milinamdza, muki mika-
siuka netd asu iti gamena mota alitokanazo, dmina
gamenal6 henotiniminilihima golesa alinigave. 4*
Gilinahe. Lekeli mika hozald vete govisi hoza aliki
gihisi hukikago, lekeza etami suni aliki meinava
kememago, hoza ale vete ive nama amo nenémo

Omasimini agatalé holokago lihimatinimu geleake
lda loko nolive: 5 Lekeza mikasiuka imane iki
miliki ake niki lagavaa giliaka niake, giliki geha-
tiakd niamoza, Omasimo lekehelu iti gamena mota
alitokave. 6 Lekeza vevesiki nia vegena nene goni
ikimiake nikepelego keza lihima lova iki likipilisa
amave.

Goselekaselé amoakakumii it6  Omasiloka
loakakumu

7 Nigivénegita, Guivahani atigind oko ati game-
namu goselekaselé amiki ai ageva iki minalo. Gili-
nahe. Zuhaina vete mini zuhd iake goi o golinigi
ito alika golinigi zekiko minumuni omolokiko gi-
hila lamanad aleko natune liki goselekaselé amake
gizapa iki miniakd niave. 8 Guivahanite atig-
ina oko ati gamena alitokaze, nenemu lekezagi
dmina iki goselekaselé amiki likigika Omasiloka
mili alévolé iki minalo. )

9 Nigivénegita, goni oletati ve Omasi nene al-
ité noive. Qoni ikataze, lekeza mukaha makaha
amilo. 10 Omasimini agepaguti gako liakd a ve
gopoguni nimilikitago goselekaselé amake Guiv-
ahanimini aguliza iki miniaka a vetini kigizakau

* 5:4: Gapo 24:14-15

lisiki hulu iki minalo. 11* Gilinahe. Keza alévolé iki
mina vegenakumu nene Omasimo nonoha zeketa
vegenale loko loaka noune. Zopu eza miluma
maluma geleko goselé amike minamoldama mota
gilinave. Miluma gili gamenava asu omikago

Guivahanimo netd mata lamana alika lehize-
tamoé nene mota gilinave. Nenemu Guivahanimo

muhelete anigokoko agika hize lemeko hize 1é ole-
tatimoma neve loko gilitune.

12* Nigivénegita, alévolé gaké mako litoze, gililo.
Okulumaku livi ziki likigizani itiki 1i hukamilo.
It6 mikasiuka netd makoku livi ziki 1i hukamilo.
Omasilo goni ikatanazo, lekeza nene oo alitune itd
Oe alemitune linigima nene gako lamanakuti lilo.

13 Lekelikuti makolimo eza miluma maluma
geleko nominokoma Omasiloka lino. It lekelikuti
makolimo agoliza vizeko nominokoma Omasi age-
poka lokoko nama lino. 14 * Lekelikuti ve maké
avisekikoma mono gizapa ve sele lo kemekiko,
anitiki Omasiloka liki Guivahanimini aguliz4 ali
otiki netupagitana nagami hilitatave. 15 L4 ni-
iki Omasimu gili alévolé iminiki litamo nene,
Guivahanimo alémo guni okiko avisi vema nene
zokanogo ive. Itd lihimavatini minatimoé nene,

Omasimo ahuloketanogo ive. 16 Nenemu Omasimo
lekelémo zokative liki eza hize 1é omikiko eza
hize 1é omikiko iki lihimatini li uté uté miliki
Omasiloka lilo. 17 * Vevesiki minata vegenalite
numuna litamé nene, netd gihila muki alini-
gave. Ilaiza nene lezagitana vemdamo golini zemi-

* 5:11: Hio 1:21-22, 2:10; Age 103:8 * 5:12: Mat 5:34-37
* 5:14: Mak6:13 T 5:17: 1Kug17:1,18:1

tive loko amuza moloko Omasiloka lokago, kilisi-
masi losive makole asu oake nekisa ikani 6 oko
novigo mikasil6 golini zemigo, 18 * alika nene goha
golini zitive loko Omasiloka lokago, golini zekago,
mikasigu netd matd goha goloko itimo.

19 Nigivénegita, lekelitokati makolimo monoku
gapo zova zava zekiko, agivelaho makolimo
alémo atigina okikoma, 20 * gako 14a liki gilitaze:
Makolimo lihimavagi ve gapo golesaguti alémo
atigind itimo nene, damina lihimavagi vémini
amenia monéna tolova inogo ikuti agut6 vizeko
lihimala muki ale ahulomikave liki gilitaze.

* 5:18: 1Kug18:42-45  5:20: Ano10:12;1Pit4:8

